
Fröher  (Bernd Antweiler)        

Fröher, do hann’ se nit jeklaut 

Fröher hann’ se im Jaade dat Jemöös anjebaut 

Fröher – do wor’n de Röck noch vill länger 

Fröher – wor de Corsage noch vill enger 

 

Fröher – wor de Kirch noch richtig voll 

Fröher, da wor’n de Keerls noch richtig doll 

Fröher – wuud sich sonntachs fein gemacht 

Fröher, do wurd noch joode Dach gesagt ,    jo 

 

Fröher kreht der Opa – ovends en Zijah 

Fröher wuud et Holz gehollt met der Schörreskah 

Fröher – do wuud ooch vill jeschluck’ 

Fröher do koom noch en Höhnche in de Supp 

 

Fröher – wuud noch et Füerche jestoch 

Fröher do wuud jebaad – einmal en d’r Woch 

Fröher jing man met Käze in et Bett 

Fröher wuud noch nit Englisch jerett   

 

R: Oma, dat häste mir doch tausendmol verzällt 

Doch dinge Verzäll mööch ich nit misse, um kein Jeld der Welt  - jo jo 

 

Oma, dinge Kaffe es der beste 

Oma, un’ dann ejsch dinge Upjesetzte 

Oma, ich bin su jähn bei dir 

Oma, Oma, Oma – jläuv et mir 

 

ZWISCHENSPIEL 

 

Fröher, do jing mer noch zo Fooß 

Fröher, do fuhr’n noch Schlidde in d’r Strooß 

Fröher, wuud Kölsche’ Schottisch jetanz’ 

Fröher -  wor auch et Jebess noch janz 

 

Fröher, hatt’ jeder noch en Kouh 

Fröher, do sosse mer drusse op dem Klo 

Fröher, do jing mer nit su bläck 

Fröher, wor och der Karneval noch jeck  - jo jo 

 

R: Oma, dat häste mir doch tausendmal verzällt 

Doch dinge Verzäll mööch ich nit misse, um kein Jeld der Welt  - jo jo 

 

Oma, dinge Kaffe es der beste 

Oma, un’ dann ejsch dinge Upjesetzte 

Oma, ich bin su jähn bei dir 

Oma, Oma, Oma – jläuv et mir 

  


